
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 7

“குழல் இனிது; யாழ் இனிது’ என்ப-தம் மக்கள் மழலைச் சொல் கேளாதவர். 66 தம்முடைய பிள்ளைகளின் மழலை மொழிகளைக் கேளாதவர், புல்லாங்குழல் ஒலியும் வீணையின் நாதமும் இனிமையானது என்று கூறுவர்

தந்தை மகற்கு ஆற்றும் நன்றி அவையத்து முந்தி இருப்பச் செயல். 67 தந்தை மகனுக்குச் செய்ய வேண்டிய உதவி கற்றவர் குழுவில் முதலாவதாக இருக்கும்படி அவனைக் கல்வி அறிவு பெறச் செய்வது.

தம்மின், தம் மக்கள் அறிவுடைமை மா நிலத்து மன் உயிர்க்கு எல்லாம், இனிது. 68 தம் மக்களின் அறிவுக் கூர்மை, தம்மைவிட உலகத்தாருக்கு மிகுந்த இன்பம் தரும்.

ஈன்ற பொழுதின் பெரிது உவக்கும்-தன் மகனைச் சான்றோன் எனக் கேட்ட தாய். 69 தன் மகனை அறிவாளி எனப் பிறர் சொல்லக் கேட்ட தாய், அவனைப் பெற்றெடுத்தபோது அடைந்த மகிழ்ச்சியை விடப் பெரிதும் மகிழ்வாள்.

மகன் தந்தைக்கு ஆற்றும் உதவி, இவன் தந்தை என் தோற்றான்கொல் ! எனும் சொல். மகன் தன்னுடைய தந்தைக்குச் செய்ய வேண்டிய உதவி, “இவன் தந்தை, இப்படிப்பட்ட மகனைப் பெறுவதற்கு என்ன நன்மை செய்தானோ” என்று மற்றவர் புகழும்படி நடப்பது.

